
കാവു സംരക്ഷണ പദ്ധതി

ചോദ്യം ഉത്തരം

ശ്രീ. പി. മമ്മിക്കുട്ടി
ശ്രീ. എ. കെ. ശശീന്ദ്രൻ

(വനം-വന്യജീവി വകുപ്പ് മന്ത്രി)

(എ)

കാവു സംരക്ഷണ പദ്ധതിയെക്കുറിച്ചുള്ള വിശദ
വിവരം ലഭ്യമാക്കാമോ;

(എ) സ.ഉ.(ആർ.റ്റി)നം.485/16/വനം തീയതി 24.12.2016
ഉത്തരവ് പ്രകാരം കാവുകളുടെ സംരക്ഷണത്തിനും

പരിപാലനത്തിനുമുള്ള മാർഗനിർദേശങ്ങൾ

പുറപ്പെടുവിച്ചിട്ടുണ്ട്. കാവുകളുടെ സംരക്ഷണ

പുനരുദ്ധാരണ പ്രവർത്തനങ്ങൾക്ക് ധനസഹായം
നൽകുന്നതിലേയ്ക്കായി അപേക്ഷ ക്ഷണിച്ചുകൊണ്ടുള്ള
അറിയിപ്പ് പത്രമാധ്യമങ്ങൾ മുഖേന നൽകുകയും
അപ്രകാരം ലഭ്യമാകുന്ന അപേക്ഷകളിൽ

സ്ഥലപരിശോധന നടത്തി അനുയോജ്യമായതും

നിർദ്ദിഷ്ട മാനദണ്ഡങ്ങൾ പാലിക്കുന്നതുമായ നിശ്ചിത
എണ്ണം കാവുകൾക്ക് സംസ്ഥാനതല വിദഗ്ദ്ധ

സമിതിയുടെ ശിപാർശയുടെ അടിസ്ഥാനത്തിൽ

ജില്ലാടിസ്ഥാനത്തിൽ ധനസഹായം

നൽകിവരുന്നുണ്ട്. കാവിന്റെ ചുറ്റുമതില്‍ നിർമ്മാണം,
അതിലെ കുളങ്ങളുടെ നവീകരണ പ്രവർത്തനങ്ങൾ,
മാലിന്യ നിർമാർജ്ജന പ്രവർത്തനങ്ങൾ തുടങ്ങിയവ
ചെയ്തുവരുന്നു. ദീര്‍ഘകാലാടിസ്ഥാനത്തിലുള്ള

ധനസഹായത്തിനായി കാവിന്റെ ഉടമകള്‍

സൂക്ഷ്മാസൂത്രണരേഖ തയ്യാറാക്കി സമർപ്പിക്കുന്നതിന്റെ
അടിസ്ഥാനത്തില്‍, സർക്കാർ ഉത്തരവിലെ

മാർഗനിർദ്ദേശങ്ങൾക്കനുസൃതമായി സംസ്ഥാനതല

വിദഗ്ദ്ധ സമിതിയുടെ ശിപാർശ പ്രകാരം വനംവകുപ്പ്
ആദ്യ ഗഡുവായി 25,000/- രൂപ അഥവാ അംഗീകൃത
പദ്ധതിയുടെ 10% (ഇതിലേതാണോ കുറവ്) തുക
ധനസഹായം നൽകുന്നതാണ്. 25,000/- രൂപയോ
അതില്‍ കുറവോ പദ്ധതി ചെലവിനായി വരുന്നവയ്ക്ക്
മുഴുവന്‍ തുകയും മതിയായ വൗച്ചറുകള്‍ സമർപ്പിക്കുന്ന
മുറയ്ക്ക് ഫണ്ടിന്റെ ലഭ്യതക്കനുസരിച്ചു നൽകിവരുന്നുണ്ട്.

(ബി) കാവുസംരക്ഷണ പദ്ധതി പ്രകാരം വനം വകുപ്പിന്റെ
അംഗീകാരം ഉള്ള എത്ര കാവുകള്‍ ഓരോ ജില്ലയിലും
നിലവിലുണ്ടെന്ന് വിശദമാക്കാമോ;

(ബി) കാവുകൾക്ക് അംഗീകാരം നൽകുക എന്നത് ഈ
പദ്ധതിയുടെ ഉദ്ദേശ്യലക്ഷ്യങ്ങളിൽപെടുന്നില്ല.
സംസ്ഥാനതല വിദഗദ്ധ സമിതിയുടെ ശിപാർശയുടെ
അടിസ്ഥാനത്തിൽ നിശ്ചിത എണ്ണം കാവുകൾക്ക്

ജില്ലാടിസ്ഥാനത്തിൽ ധനസഹായം
നൽകിവരുന്നുണ്ട്.

(സി)

കാവുസംരക്ഷണ പദ്ധതി പ്രകാരം ഓരോ കാവും
പരിപാലിക്കുന്നതിന് നല്‍കിവരുന്ന ധനസഹായം
എത്രയാണെന്ന് വിശദമാക്കാമോ;

(സി) ദീര്‍ഘകാലാടിസ്ഥാനത്തിലുള്ള

ധനസഹായത്തിനായി കാവിന്റെ ഉടമകള്‍

സൂക്ഷ്മാസൂത്രണ രേഖ തയ്യാറാക്കി

സമർപ്പിക്കുന്നതിന്റെ അടിസ്ഥാനത്തില്‍ സർക്കാർ
ഉത്തരവിലെ മാർഗനിർദ്ദേശങ്ങൾക്ക് അനുസൃതമായി
സംസ്ഥാനതല വിദഗ്ദ്ധ സമിതിയുടെ ശിപാർശ

പ്രകാരം തെരഞ്ഞെടുത്ത കാവുകൾക്ക് വനംവകുപ്പ്
ആദ്യ ഗഡുവായി 25,000/- രൂപ അഥവാ അംഗീകൃത
പദ്ധതിയുടെ 10% (ഇതിലേതാണോ കുറവ്) തുക
ധനസഹായം നൽകുന്നതാണ്. 25,000/- രൂപയോ
അതില്‍ കുറവോ പദ്ധതി ചെലവിനായി വരുന്നവയ്ക്ക്
മുഴുവന്‍ തുകയും മതിയായ വൗച്ചറുകള്‍ സമർപ്പിക്കുന്ന
മുറയ്ക്ക് ഫണ്ടിന്റെ ലഭ്യതക്കനുസരിച്ചു നൽകിവരുന്നുണ്ട്.

(ഡി)
യോഗ്യമായ കാവുകള്‍ കണ്ടെത്തുന്നതിനുള്ള
മാര്‍ഗ്ഗനിര്‍ദ്ദേശങ്ങൾ എന്തെല്ലാമാണെന്നും, ആയതു

പ്രകാരം 2022, 2023 വര്‍ഷങ്ങളില്‍ എത്ര
കാവുകള്‍ക്ക് പുതിയതായി ധനസഹായം
നല്കിയിട്ടുണ്ടെന്നും വിശദമാക്കാമോ?

(ഡി) സ.ഉ.(ആർ.റ്റി)നം.485/16/വനം തീയതി 24.12.2016
ഉത്തരവ് (അനുബന്ധമായി ചേര്‍ത്തിട്ടുണ്ട്) പ്രകാരം
യോഗ്യമായ കാവുകള്‍ കണ്ടെത്തുന്നതിനുള്ള
മാര്‍ഗ്ഗനിര്‍ദ്ദേശങ്ങൾ നിശ്ചയിച്ചിട്ടുണ്ട്. ആയതിൻ

പ്രകാരം 2022-ല്‍ 46 കാവുകള്‍ക്കും 2023-ല്‍ 45
കാവുകള്‍ക്കും ധനസഹായം നല്‍കിയിട്ടുണ്ട്.

സെക്ഷൻ ഓഫീസർ

